UUMMANNAQ

- Inuussutissarsiutinik ineriartortitsineq
Uummannap eqgaani innussutissarsiornermi qaleralinniarneq, aalisarneq, tunisassiorneq,
tunisassianillu inerisaaneq nangittumik ineriartortinneqassapput. Taamaattumik nunaminertanik
alleriffissanik, nutaanik tunisassiorfiliorfissanik, aalisartullu atugassaannik, naammattunik
qulakkeerinnittogartariagarpoqg. Sulisussanik aalajaannerusunik pisariaqartitsineq illogarfimmut
tamarmut iluaqutaassaaq. Aammattaag Uummannaq takornariarfissatut annertuumik
piukkunnaateqgarpoq, ilaatigut Qilakitsumi timit paniinnarnikut, Niisimaap Illua, immikkoortortaq
eriagisarialik, pinngortitarlu pissutigalugit, tamakkualu piviusunngortinneqartariaqarput illogarfimmi
suliniutit, takujuminarsaanerit, tikinnermilu periarfissat pitsaanerusut aqqutigalugit.

Nunaqarfiit assigiinngiiaartut, tamakkua takornariagarnermi pingaarutilimmik inissisimapput,
taamaattumillu takornariagarneq pillugu ataatsimoortumik pilersaarusiornermi eqqarsaatinut
ilaatinneqgartariagarlutik, tamatumani illutoqgqgat (assersuutigalugu Illorsuarni, Saattuni aamma
Niagornani) nakkaakkiartorusaaginnaratik, siunertalimmik atorneqgarsinnaasariagarput.
Aammattaarli nunagarfinni inuussutissarsiut pingaarnerpaaq — aalisarneq -
nukittorsaqginneqgartariagarpogq, ilaatigut talittarfinnik pitsaanerusunik atugassaqartitsinikkut,
aalisartut atortuinut periarfissatigut, aamma tunitsivinnik naapertuuttumik allilerisogarneratigut,
kiisalu ingerlatsivinnik attuumassuteqgartunik nutaanik pilersitsinikkut (amernut, aalisakkanullu
allanut il.il.). Inuussutissarsiutit mikinerusut, soorlu mersortarfiit, assassorluni sanalunneq il.il.,
aallarnisaasullu minnerit, aammattaaq nunaqarfiit ataannarsinnaanerannut pingaaruteqarput.

- Ilinniartitaaq
Uummannami atuarfik illogarfimmi giterpasissumi inissisimavoq, taamaattumik ilinniartitsinerup
pingaartinnegarnera aamma qiutinneqgartariagarpoq. Ulluunerani paaqgqinnittarfiit, atuarfiup,
atuartut angerlarsimaffiisa, ilinniagagarnermullu atatillugu inigisat, qaffasissumik
pitsaassuseqgarnernissaat, pitsaasunillu sinaakkutagarnissaat (aamma silatimikkut),
qulakkeerneqgartariagarput, tamatuma, eqqgaatalu meerartaasa pitsaasumik atuartitaanissaat
naammassiumallugu. Taamaattumik sullissiviit assigiinngitsut suleqgatigiittariagarput, ilinniakkallu
sivikinnerusut illogarfimmi pingaartinneqarnerusariagarput. Tamaanilu Inuit pingaarnerutillugit
hgjskoleliortogarsinnaaneranik kissaatiginegartoq, annertunerusumik misissorneqgartariagarpoq.

Naak nunagqarfiit atuarfiini atuartukinneruleraluartoq sinaakkuttat tigussaasut pitsaasuusariagarput,
immagalu aamma eqqgarsaatersuutiginegarsinnaavoq ingerlatanut allanut ilaatinneqalersinnaanerat,
nunaqgarfiup angissusia apeqqutaatillugu. Atuartunngornissaq sioqqullugu negeroorutit,
sunngiffimmilu aaqqgissuussinerit, perorsaanermik tunngavegqartillugit ingerlanneqgartariagarput,
pitsaasunik sinaakkutaqartillugit. Aamma silami periarfissat, soorlu pinnguartarfiit,
arsaleriffiusinnaasut, atuarfiillu eqgaanni anitsiartarfiit, ilikkagagartitsiniarnermut atasumik
pingaaruteqgarput, taamatullu sulisorisat ilinniarsimasut illogarnikkut atugarisaat. Atuartut
nunaqarfimmiut, atuarnertik naammassiartorlugu illogarfimmut nuunnerminni pitsaasunik
atugassaqartitaasariaqarput (tigussaasumik, inuttullu), hoteliusimasullu atuartut
angerlarsimaffiattut atorneqgalernera, tamatuma ineriartortinnegarnerani alloriarneruvoq
pingaarutilik.

- Inoqarfiit aamma inigisat pitsaasut
Uummannami ilaqutariit ataasiakkat illui akuttusuut malugisassaapput, Uummannap Qaqgqaata
sioraatungaani inissilluagaallutik siassimasut. Taamaattumik illuliat nutaat, illut perioreersut
inissitsiterneranni periuserinegarsimasoq malillugu, sananeqassapput, illogarfiullu allissutissaa
kimmut ingerlasinnaavogq. Illut nungullarsimasut arlallit iluarsaanneqartariaqgarput, illullu
atorneganngitsut nungusimasut isaterneqartariaqarlutik. Illut taarsersornerini taamatullu



nutsertunut, ilaqutarinnut inuuttunut, utogqgarnullu illuliornermi, nammineerluni illuliat,
assingusumilluunniit aaqgqiinerit, periarfissaasinnaapput.

Illut pitsaassusaasa nunaqarfinni malinnaatinneqarnissaat pingaarutegarpoq, nunaqarfinniit
nuuttogartarneranut illulunneq tunngaviginegaleqqunagu, akerlianilli siammasissunik
nunaqgarfegarnermik kulturegarneq attatiinnarneqgarsinnaaqqullugu. Sumiiffinni arlalinni, illunik
nunaqgarfinnut naleqquttunik pilersitsisoqarnissaa, pisariagartinnegarpoq, soorlu illuliat Illorput. Illut
amerlasuut inoganngillat imalu aserfallassimatigalutik, isaterneqaannartariagalersimallutik, ilaatigut
sumiiffinni najugaqgartunut akornutaalersimammata (assersuutigalugu Ukkusissani). Aammattaaq,
tikeraanut sanasunullu inissiiffiusinnaasunik periarfissagartitsinnginneq, nunaqgarfinni
nutaaliorsinnaanermut akornutaajualersimavoq.

- Kulturi kinaassuserlu
Illogarfimmi kulturikkut ingerlatsiviit arlallit, arlaatigut iliuuseqarfiginegartariagalernikuupput,

illogarfimmilu malunnaateqarnerulersillugit. Innuttaasut illogalernissaannik kissaatigisagarneq,
nunaminertamik tassunga atugassamik tunniussagarnikkut, tapersersorneqartariagarpogq.
Aammattaag sammineqgarsinnaasut amerlanerusut meeqqganut inuusuttunullu
pinaveersaartitsinutitut sunniutegarsinnaapput, imminut paasinerulernissaannut
sakkussagalersillugit. Qanoq ililluni inuunerup kulturemut ilaatillugu
pitsaanerlersinneqgarsinnaaneranut, meeqqat angerlarsimaffiat (bgrnehjem) assersuutissaqqgippoq.

Nunagarfinni sunngiffimmi klubbit, kulturikkut ingerlatanut peqatigiiffeqarnermillu
nukittorsaagataasinnaapput, meeqqanut inuutunullu sammisassaqartitsinikkut — sammisassanik
inini pioreersuni ingerlannegarsinnaasunik. Sumiiffinni arlalinni pitsaasunik susassaqartitsiviusunillu
ataatsimoortoqgartarpoq, kulturikkut ingerlatanut pitsaasunik tigussaasunillu sinaakkutaqartitsinikkut
ikorfartorneqartariagartunik (soorlu Qaarsuni). Nunagarfiit akunnerminni sulegatigiinnerat aamma
nukittorsarnegarsinnaavoq, nunaqarfiit inuppalaartumik kulturimullu sammisunik,
napegqatigiisinneqgartarnerisigut.

- Toqgqissisimaneq inuunerinnerlu
Uummannap avatangiisai kusanartut amerlaqgisunut inuunerinnermi qgitiutinnegarput, tamannalu

tapersersorneqgassaaq ulluinnarni pissutsinut naleqquttunik atugassaqartitsinikkut, assersuutigalugu
agqusernit pitsaasut, ataatsimoorfiusinnaasut il.il.. Inuussutissarsiutinik ineriartortitsineq
inuleriviillu pitsaasut, innuttaasut aalajaannerulernerannik toqqissisimanerulernerannillu
kingunegassapput. Innuttaasut ataatsimoortumik kulturip-/innuttaasullu illuannik
pilersitsisogarnissaanik kissaatigisaat, meeqqat inuusuttullu ornittagagalernerannik
kinguneqgarsinnaasoq, annertunerusumik misissuiffineqartariaqarpogq.

Nunagarfinni makkunuuna pitsanngorsaaneq, gaammaqqutit, agqusineeqqat, imermik magitsisarfiit,
iliveqgarfiit allallu, kiisalu isersimaffiusinnaasut pitsaasut, saligaatsuutitsinerlu pitsaanerusogq,
tassaapput, inuunerinnermik pitsaasumik sinaakkutsiisut, nunagarfimmi inuunerup inunnut allanut
piffissagarfiusup, pitsaassusaanik ersarinnerulersitsissutaasussat. Tamanna aamma nunagqarfiit
tunisassiorfiinut pisiniarfiinullu, pisariaganngikkaluamik akutsunngitsunik neruttortartunut,
tunngavoq. Peqatigisaanillu sulisut pitsaanerusunik ilinniagallit, assersuutigalugu atuarfinni,
inuusuttunut pingaaruteqarluinnarput.

- Peqqissuseq pinaveersaartitsineriu
Innuttaasut illuat, timersortarfissuup iluarsaannera, timersortarfeeraq, timigissarfiusinnaasullu,

innuttaasut peqqissusaannik, peqgatigiiffit periarfissaannut, ulluinnarnilu ingerlatanut allanut,
qulakkeerinnissutaallutillu kivitseqgataassapput. Innuttaasut, silami ingerlanegarsinnaasut
assigiinngitsut pillugit kisaatigisaat, pilersaarusiornikkut tapersersorneqartariagarput.



Naapittarfegarnissamik, ajornartorsiortunullu gitiusumik sullissivegalernissamik pisariagartitsinerit,
illogarfimmi Uummannatut angitigisumi naammassineqgarsinnaasariagarput.

Nunaqarfiit ilaanni pissutsit, timersortarfeeraliortoqarneratigut, pitsaanerusunik
arsaattarfeqalernikkut il.il., pitsanngorsarneqgarsinnaaneri kissaatigineqarput. Assersuutigalugu
Ukkusissani Qaarsunilu arsaattarfiit sananeqgarsimasut atussallugit piukkunnanngilluinnarput.
Meeqgqganut inuusuttunullu periarfissat pitsaasut aammattaaq pinaveersaartitsinermut
sunniuteqarput, taamaattumilu annertuumik pingaartinneqartariaqarlutik.

- Angallannermi periarfissat pilersuineriu
Uummannap ineriartornissamut periarfissai angallannermi periarfissalunneranit killilersugaapput.
Nunaqarfiit akornanni angallanneq pitsaanerulersinneqgartariagarpoq, nuttarsinnaanerup
pitsaanerulernissaa qulakkeerniarlugu. Qaarsuni mittarfimmut attavegarsinnaanerup
pitsaanerulersinnegarnissaa misissorneqartariagarpoq, takornariagarnermi periarfissat
nukittorsarneqarnissaannut, kommunillu sinneranut attuumassuteqartunut tunngatillugu.
Umiarsualivegarnermi atortorissaarutit, silap pissusaanut akiuussinnaasut (talittarfik anginerusoq,
malingiaatit, puttasut taliffiusinnaasut mikinerusut) aalisarnermi periarfissanut
pitsanngorsaataassapput, aammattaarli illogarfiup, nunaminertani illogarfiup kitaatungaaniittuni,
ineriartortinneqarnera, illogarfiup ineriartorneranut pingaaruteqarput. Imeqarfiginegartoq
nalilersuiffigeqqinneqartariagarpoq, illogarfimmi periarfissat amerlanerusut ammaanniarlugit.

Nunagarfinni arlalinni, eqgaavissuarnut, unnuaanerani eqgakkanut eqgakkanillu ikuallaasarfinnut
aqqusinernit naammaginanngillat, arlalinnilu inissinnegarsimaneri naapertuutinngilluinnarlutik,
nuunneqartariagaraluarlutillu, soorlu Nuugaatsiami, Illorsuarni aamma Qaarsuni.
Qaammaqgqusersuineq pitsaanerusoq imermillu magitsisarfiit amerlanerusut, innuttaasunut
toqgisisimanermik, ulluinnarnilu atukkat pitsaanerulernerannik, kingunegassapput.

- Silap pissusaa, avatangiiseq pinngortitariu
Illogarfimmi Uummannatut angitigisumi eqqaavilerineq pitsaanerujussuusariagarpoq. Nunaminertaq
tamatumunnga atugaq, alisinnerujussuarmiittariagarpogq, iliveqarfiup illullu ineqarfiusut
eqgqgaanniinnani, ilutigisaanillu aaqqiissutit naleqqunnerusut atorneqgartariagarput, soorlu eqgakkanik
immikkoortiterinikkut umiarsuarnerlu assartuinikkut. Pinngortitagq kangerlummiittoq
alutornarluinnartuuvoq tamatigoortuullunilu, periarfissallu atornegartariagarput (qasuersaarfissatut,
nukissiuuteqarnermi inuussutissarsiornermilu), peqgatigitigisaanillu pinngortitaq kinguaassagut
pillugit illersorlugu.

Aammattaaq nunagarfinni eqqaavilerinermi periarfissat pitsanngorsaavigineqartariagarput,
imminullu nammattumik nukissiuuteqarneq (seqgineq aamma anori) nunaminertanik atugassiinikkut
tapersersorneqartariagarluni, tamatumunngalu periarfissat atorneqarlutik (soorlu Qaarsuni
Niagornanilu).

- Siuaasaniit kingornussarsiat allanngutsaaliuineriu
Uummannap illogarfiata geqqa pisogaanerusogq, illunik eriagisarialinnik arlalissuarnik peqarpoq,
ogaluffik ujaraannaq aamma illut issunik ujagqanillu garmallit, taakkualu ataatsimut, illogarfimmi
avatangiisimik, illogarfimmullu isaarissamik kusanartumik, pilersitsipput. Nunaminertarli
sunniuteqarnerusumik, qasuersaarfittullu, atornegarsinnaavoq (illogarfiup innuttaanut tikeraanullu),
tamaanilu ileqqutoggat gangaaneerusut uummartinnegarsinnaappuut.

Nunaqarfiit ilarpassuini illutoqqgat eriagisariallit atorneqaratik napaannarput, innuttaasunut
tunngatillugu kulturikkut siunertanut arlalissuarnut atornegarsinnaagaluartut. Aammattaaq illut
issumik ujaqgganillu garmallit arlalissuit, pigiinnarneqgarsinnaagaluarput, siuaasanniilu kingornussatut
iluaqutaasumik atorneqarlutik. Ileqqut gangaaniilli atugaasimasut eqqgortunik avatangiiseqarluni,



inuusuttunit utoggarnillu imminnut ilinniarteqatigiissutiginegarnerisigut, qulakkeersinnaavarput,
kulturip kinguaariinnut tulliuttunut ingerlateqginnera.

- IT, tamat oqartussaaqataanerat oqaloqataaneriu
Kommuneplani tassaalissaaq ilogarfiup nunaqarfiillu aqunnegarneranni sakkoq pingaarutilik,
suliniutit nutaat tamaani anguniakkanut naapertuuttumik ingerlanneqgaatigisinnaasaat.
Uummannaq, kommunip illogarfii allat assigalugit tassaavoq illoqarfik ingerlalluartoq, aammattaarli
innuttaasut tusaaneqgartutut misigisimassariagarput. Tamatuma pisariagartippaa, sumiiffit,
ajornartorsiuteqarfiusut pillugit pegatigiilluni ogalissutaasarnissaq, inuttut najuulluni aamma IT
iluaqutigalugu.

Paasissutissanik pitsaanerusumik avitseqatigiissutegarsinnaaneq nunaqarfinni pitsaanerulissaaq,
ilaatigut IT iluaqutigalugu aaqgiinertigut, taamaaliornikkullu aamattaaq nunaqarfinni aqutsisut
suliaat ersarinnerulersinnegarsinnaapput. Nunagqarfiit illogarfiillu kissaatigaat ineriartorneq
atagqineqgassasoq, pissutsinullu assigiinngitsunut tunngatillugu innuttaasut
tusarniaaffigineqgartassasut. Nunaqarfiit akornanni suleqatigiinneq nukittorsarnegarsinnaavoq
ganimullu oqartussaagataaneq qulakkeerlugu.



